
EXPEDIENTE: 2026/00030743F

PROCEDEMENTO: Xestion de subvencions nominativas

PROPOSTA DE CONVENIO

CONVENIO ENTRE A CONCELLARIA DE XUVENTUDE DO CONCELLO DE
SANTIAGO DE COMPOSTELA E ASOCIACION XUVENIL E CULTURAL ITACA

Dunha parte, Dona Maria Rozas Pérez, Concelleira de Dereitos e Servizos Sociais,
Promocién Econémica e Xuventude, que actia en nome do Concello de Santiago
de Compostela, en virtude das competencias que lle foron delegadas por Decreto da
Alcaldia de data 17/06/2023 e con C.I.F. P-1507900 G, e con domicilio en Praza do
Obradoiro s/n, 15705, Santiago de Compostela.

Doutra parte, Don Clara Fraguas Rivela, en calidade de representante legal de
ASOCIACION XUVENIL E CULTURAL ITACA con CIF G15132491, e con domicilio
en Rua do Pombal 18 15705 Santiago de Compostela.

Intervefien ambas coas facultades que o0s seus respectivos cargos lles confiren e
EXPONEN

PRIMEIRO.- O Concello de Santiago de Compostela, no ambito das suUas
competencias propias de conformidade co artigo 25.2.m) e n) da Lei 7/1985, do 2 de
abril, Reguladora das Bases do Réxime Local, que establece que o Municipio exercera
competencias en materia de «promocién da cultura e equipamentos culturais» e
«actividades ou instalaciéns culturais e deportivas».

No marco especifico das politicas de Mocidade, o Concello de Santiago de
Compostela ten atribuida a competencia para o fomento de programas e actividades
dirixidos & mocidade en virtude das sUas ordenanzas municipais e da Lei 6/2012, do
19 de xufio, de Xuventude de Galicia, cuxo artigo 18 recofiece a competencia das
entidades locais de prestar servizos a mocidade, en particular actividades de
educacién no tempo libre infantil e xuvenil.

SEGUNDO.- A Asociacion Xuvenil e Cultural Itaca configirase como unha
asociacion sen animo de lucro ao abeiro da Lei Organica 1/2002, de 22 de marzo,
reguladora do Dereito de Asociacion, inscrita no no Rexistro Central de Asociacions da
Comunidade Auténoma de Galicia, co nim. 2004/002988-3, con capacidade xuridica e
plena capacidade de obrar, carecendo de animo de lucro e ten como fins, segundo 0
artigo 5 dos seus estatutos, os seguintes:

* Promocionar a participacion da mocidade e a infancia na sociedade.

* Promocionar a cultura e o idioma galegos, fomentando o seu cofiecemento e
desfrute de forma participativa pola mocidade e a infancia.

* Promocionar a igualdade entre xéneros dende a coeducacion.

* Promocionar o cofiecemento e o respecto do Medio ambiente.

* Promocionar os modos de vida saudables, fomentando actitudes sas e ludicas
como alternativas de lecer.

* Promocionar o enriguecemento cultural e espirito critico e participativo entre a
infancia e a mocidade, buscando o cambio social baseado na equidade.

* Dar resposta as necesidades sociais especificas da infancia e mocidade,
especialmente daqueles grupos sociais mais desfavorecidos ou en situacién de
desintegracion familiar ou inadaptacion social.

* Promover o cofiecemento e contacto con outras culturas, en especial as mais
desfavorecidas e oprimidas.

* Constituirse nunha canle de expresién das inquedanzas da infancia e a
mocidade.

* Educar no respecto &s diferenzas, nos dereitos humanos e na tolerancia,
nunha cultura de paz e non violencia.

* En xeral, a Asociacion procurara a sta insercion no entorno inmediato co fin de
dar soluciéns as necesidades sociais da comunidade, en especial dos mais
desfavorecidos, pofiendo maior atencién a infancia e mocidade.

Consta nos estatutos no seu artigo 6, asi mesmo, que para a consecucion de ditos fins
a asociacién podera organizar campamentos de veran; actividades de animacion
(animacion & lectura, obradoiros, rol, dramatizacion); de educacién musica, plastica e
ambiental; roteiros; actividades de expresion artistica relacionada coa autoestima,
reflexion e debate fomentando a conciencia critica; puntos de encontro para a
mocidade, etc..

Os fins transcritos conectan de xeito directo e inmediato co obxecto do presente
convenio na medida que promocionan a participacion da mocidade, a cultura e o
idioma galego, a igualdade entre xéneros asi como o cofilecemento e o respecto do
medio ambiente, vida saudable con alternativas de lecer sas e ludicas, necesidades
sociais especificas da mocidade, cofiecemento de outras culturas e respecto das
diferenzas.

En virtude do exposto, os fins estatutarios da entidade conectan directamente co
interese social e publico e coas necesidades da actividade a conveniar, sen que
a colaboracion que se formaliza responda a unha relacién de caracter contractual, ao
carecer de contraprestacion directa e perseguir ambas as partes un fin comun de
interese xeral

TERCEIRO.— O Concello de Santiago de Compostela entende que a actividade
desenvolvida pola Asociacién Xuvenil e Cultural Itaca é de interese social e xeral para
0 conxunto da comunidade e, en consonancia coa filosofia compartida de promocion
de formas de relacion saudables e construtivas entre a mocidade, de fomento da
participacién, a creatividade e o pensamento critico das persoas mozas, e de
prevencion dos habitos de consumo de alcohol e outras substancias aditivas, ten o
propésito de dar estabilidade & colaboracion que se vén producindo entre ambas as

duas entidades no eido do lecer alternativo nocturno dirixido & mocidade de Santiago
de Compostela.

CUARTO.- A Lei 38/2003, do 17 de novembro, xeral de subvencions (en diante LXS),
no seu artigo 2.1, entende por subvencién toda disposicién difieraria realizada polas
entidades que integran a Administracién local a favor de persoas publicas ou privadas,
que cumpra os requisitos establecidos no devandito precepto. O programa financiado
obxecto do convenio ten por obxecto o fomento dunha actividade de utilidade publica,
interese social e de promocién dunha finalidade publica.

QUINTO.- Asociacion Xuvenil e Cultural Itaca presentou por rexistro o dia
03/07/2026, con numero de rexistro de entrada 2026040863 a documentacion
necesaria para a subscricion do convenio.

Despois de revisar a documentacion presentada e os documentos acreditativos do
cumprimento dos requisitos que esixen a LXS, e contemplandose a disposicién dunha
subvencion nominativa nos Orzamentos do Concello de Santiago de Compostela
2026, a Asociacién Xuvenil e Cultural Itaca para contribuir ao financiamento de
“Programa de lecer alternativo para a mocidade”, gasto imputable a aplicacién
orzamentaria 020 23104 4890003, procédese a subscribir o presente convenio de
colaboracién entre ambas as entidades, co fin de colaborar na consecucion do fin
social/xeral descrito, e que se rexera polas seguintes

CLAUSULAS

PRIMEIRA.- Obxecto do convenio.

Este convenio ten por obxecto establecer os termos da colaboracién entre as partes
asinantes para o desenvolvemento do programa “Programa de lecer alternativo
para a mocidade”.

O programa esta centrado nunha oferta nocturna alonxada do tipico lecer relacionado
co consumo de alcohol e de substancias aditivas. Noites Alternas € un programa de
lecer alternativo dirixido a mocidade de Santiago de Compostela que ofrece, en horario
nocturno e en semanas alternas durante o outono e o Nadal, unha programacion
diversa de actividades culturais, formativas, creativas e de participacion social.

Entre as finalidades principais do programa destaca a de promover as formas de
relacion saudables e construtivas entre a mocidade, apoiar a prevencion de habitos de
consumo de alcohol e outras drogas e favorecer dinamicas de participacion,
creatividade e pensamento critico.

A mocidade demanda espazos propios onde poder relacionarse, crear e participar,
nunha cidade coma Santiago de Compostela na que a xuventude non é un eixo
central. Noites Alternas responde a esa necesidade ofrecendo unha programacion
gratuita, diversa e de calidade, pensada desde os intereses reais das persoas mozas

da cidade.

Noites Alternas contrible ao interese xeral da cidade desde unha dobre perspectiva.
En primeiro lugar, polo seu evidente impacto social, ao ofrecer a mocidade un espazo
gratuito de encontro, participacion, creacion e lecer saudable. O programa favorece a
igualdade de oportunidades no acceso a cultura, promove relaciéns persoais positivas,
impulsa a participacion cidada e contrible & prevencion dos consumos problematicos
mediante a xeracion de alternativas reais de ocio nocturno. Ao mesmo tempo, o
programa produce un impacto econémico positivo sobre o ecosistema cultural e
creativo de Santiago de Compostela. Cada ediciéon implica a contratacién de artistas,
formadoras, educadoras, compafiias, colectivos e profesionais da cidade, favorecendo
a creacion de oportunidades laborais e apoiando o tecido cultural local. O modelo de
convocatoria aberta permite, ademais, que novos proxectos e iniciativas poidan
incorporarse a programacion, fortalecendo a economia cultural do concello. Por todo
isto, este proxecto contrible a soster unha politica publica consolidada que xera valor
social, cultural e tamén econémico para Santiago, mellorando a eficiencia da xestion
publica dado que:

1.- Experiencia acreditada da entidade no programa:

A Asociacion xuvenil e cultural Itaca leva dende 1982 programando actividades de
lecer para a mocidade co obxectivo de ofrecer formas de relacion saudables e
construtivas favorecendo a participacion activa, creatividade e pensamento critico. A
esta longa traxectoria engadese unha década de traballo no eido do lecer alternativo
para apoiar a prevencion dos habitos de consumo de alcohol e drogas.

2.- Singularidade do programa que require acreditacion especifica

Un dos retos mais evidentes hoxe en dia é romper con determinados hébitos
nocturnos que fomentan a cultura do alcohol e o consumo de drogas. Ofrecer outro
camifio é fundamental na prevencién. Crear un espazo onde poder relacionarse e
participar activamente supén un traballo de coflecemento da realidade xuvenil da
cidade e a estreita colaboracion co tecido asociativo, cultural e creativo que permite
garantir unha programacion innovadora froito de detectar os verdadeiros intereses da
xente moza.

3.- Metodoloxia participativa

s

O principal elemento diferenciador de Noites Alternas é o seu modelo aberto de
construcién da programacién. Comeza cunha convocatoria publica para que persoas,
colectivos, asociaciéns, artistas, educadoras e profesionais da cidade poidan presentar
propostas de actividades. Este procedemento permite incorporar novas iniciativas,
detectar intereses emerxentes da mocidade e construir unha oferta diversa,
innovadora e conectada coa realidade cultural e social de Santiago de Compostela. O
programa responde a unha metodoloxia participativa que sitla s persoas mozas non
s6 como destinatarias das actividades, sendén tamén como protagonistas da sua
creacion e desenvolvemento. A programacion €, en boa medida, cultura feita pola
mocidade para a mocidade

Polo exposto, contriblese a realizacion dunha actividade de interese econdémico,
social xeral , cultural e de utilidade publica, que ten como finalidade promover as
formas de relacion saudables e construtivas entre a mocidade, apoiar a prevencion de

hébitos de consumo de alcohol e outras drogas e favorecer dinamicas de participacion,
creatividade e pensamento critico.

SEGUNDA.- Titulo competencial.

O presente convenio subscribese no exercicio das competencias propias que
corresponden ao Concello de Santiago de Compostela en materia de promocién da
cultura e actividades culturais, de conformidade co artigo 25.2.m) da Lei 7/1985, do
2 de abril, Reguladora das Bases do Réxime Local, no marco especifico das politicas
de Mocidade en virtude Lei 6/2012, do 19 de xuino, de Xuventude de Galicia, cuxo
artigo 18 recoifiece a competencia das entidades locais de prestar servizos a
mocidade, en particular actividades de educaciéon no tempo libre infantil e
xuvenil.

TERCEIRA.- Ambito territorial.

O ambito territorial de aplicacion do presente convenio abrangue o termo municipal do
Concello de Santiago de Compostela. As actuaciéns obxecto do convenio
desenvolveranse nas instalacions da Asociacion Xuvenil e Cultural Itaca con
enderezo en ria do Pombal 18 15705 Santiago de Compostela.

CUARTA.- Natureza xuridica e réxime aplicable.

O presente convenio ten caracter administrativo, vindo o seu réxime xuridico
determinado polas clausulas establecidas no seu clausulado, e no non previsto, polo
disposto na Lei 38/2003, do 17 de novembro, xeral de subvencions e o seu
regulamento; na Lei 9/2007, de subvencions de Galicia; e na lexislacion de Réxime
Local aplicable ao caso; e, no que resultase imperativamente aplicable, os artigos 47 a
53 da Lei 40/2015, de 1 de outubro, de Réxime Xuridico do Sector Publico.

As cuestibns litixiosas que poidan xurdir sobre este convenio, respecto da
interpretacion, resolucion e efectos do convenio, seran resoltas en ultima instancia
administrativa pola Xunta de Goberno Local, pofiendo os seus acordos fin 4 via
administrativa. Contra eles podera interpofierse recurso contencioso-administrativo no
prazo de 2 meses dende a notificacién da resolucion, ante o Xulgado do Contencioso
Administrativo de Santiago de Compostela.

QUINTA.- Compromisos das partes.
1. E responsabilidade do Concello de Santiago de Compostela:

a) Achegar o financiamento previsto na clausula sétima, nas condicions e prazos
establecidos neste convenio, con cargo a aplicacion orzamentaria consignada.

b) Realizar o seguimento e a avaliacion da execuciéon do programa, para o que
poderda solicitar da entidade beneficiaria canta informacion resulte precisa, sen que
dita facultade poida implicar direccion ou control sobre o persoal da entidade nos
termos da clausula sexta.

c) Difundir o programa a través dos medios de comunicacién municipais, da paxina
web e das redes sociais da Concellaria de Mocidade.

d) Pofier a disposicién da entidade, en réxime de cesion de uso e para o exclusivo
desenvolvemento das actividades programadas, 0s espazos € equipamentos
municipais que se determinen, previa solicitude e conforme & normativa reguladora
do uso das instalacions municipais.

e) Designar unha persoa responsable técnica municipal que actuaréa como
interlocutora coa entidade para os efectos do seguimento do convenio.

f) Tramitar a xustificacion presentada e resolver o procedemento nos prazos
legalmente establecidos.

2. Asociacién Xuvenil e Cultural Itaca responsabilizarase de:

a) Executar integramente o Programa de lecer alternativo para a mocidade conforme
ao proxecto e ao orzamento incorporados ao expediente, asumindo a direccion
técnica e a responsabilidade ultima da sua realizacion.

b) Desefar e desenvolver a programacion de actividades mediante convocatoria
publica aberta, garantindo o caracter gratuito do acceso das persoas participantes
e a sua realizacién en horario nocturno nas datas previstas.

c) Achegar os medios persoais e materiais necesarios para a execucion do
programa, asi como asumir 0s gastos non cubertos pola achega municipal ata
completar o custo total da actividade.

d) Cumprir as obrigas establecidas no artigo 14 da Lei 38/2003, do 17 de novembro,
xeral de subvenciéns, e no artigo 11 da Lei 9/2007, do 13 de xufo, de subvenciéns
de Galicia.

e) Comunicar ao Concello a obtencion doutras subvencions, axudas, ingresos ou
recursos que financien a actividade subvencionada, tan pronto como se cofieza e,
en todo caso, con anterioridade a xustificacion.

f) Subscribir as pélizas de seguro de responsabilidade civil e de accidentes que
cubran as actividades e as persoas participantes, achegando copia ao Concello
con anterioridade ao inicio da execucion.

g) Garantir o cumprimento das obrigas derivadas do Regulamento (UE) 2016/679 e
da Lei organica 3/2018, do 5 de decembro, respecto dos datos persoais das
persoas participantes.

h) Acreditar, respecto do persoal que desenvolva actividades con menores de idade,
o cumprimento do disposto no artigo 57.1 da Lei organica 8/2021, do 4 de xufio, de
proteccion integral a infancia e a adolescencia fronte a violencia, mediante a
correspondente certificacién negativa do Rexistro Central de Delincuentes Sexuais
e de Trata de Seres Humanos.

i) Designar unha persoa coordinadora responsable da execucién, que actuard como
interlocutora co Concello para os efectos do seguimento e execucién do convenio.

i) Comunicar ao Concello calquera circunstancia que altere o desenvolvemento
previsto do programa.

3. Sen prexuizo das obrigas especificas establecidas no apartado anterior, a entidade
beneficiaria queda suxeita ao cumprimento das obrigas xerais previstas no artigo
14 da Lei 38/2003, do 17 de novembro, Xeral de Subvenciéns, e no artigo 11 da Lei
9/2007, do 13 de xufio, de subvenciéns de Galicia, e en particular:

a) Cumprir o obxectivo e realizar a actividade que fundamenta a concesion da
subvencion.

b) Xustificar ante o 6rgano concedente o cumprimento dos requisitos e condiciéns, asi
como a realizacién da actividade e o cumprimento da finalidade que determine a
concesion.

c) Someterse as actuacions de comprobacion e control financeiro que poidan realizar
0s 6rganos competentes, tanto estatais como autondmicos e locais.

d) Comunicar ao érgano concedente a obtencion doutras subvencions, axudas,
ingresos ou recursos para a mesma finalidade no prazo de 10 dias habiles dende que
tefia cofilecemento da mesma.

e) Conservar os documentos xustificativos da aplicacion dos fondos recibidos,
incluidos os documentos electronicos, durante un prazo minimo de 4 anos.

f) Proceder ao reintegro dos fondos percibidos nos supostos previstos na lexislacién
aplicable.

g) Dar a adecuada publicidade do caracter publico do financiamento nos termos
establecidos neste convenio (clausula décima primeira)

SEXTA.- Réxime das persoas participantes / persoal da entidade.

O persoal que a entidade beneficiaria destine & execucion das actividades obxecto
deste convenio dependerd exclusiva e unicamente dela, correspondéndolle todos os
dereitos e obrigas inherentes & sta condicibn de empregadora, e en particular o
cumprimento das disposicions legais vixentes en materia laboral, de Seguridade
Social, de prevencion de riscos laborais e tributaria.

A entidade beneficiaria exercerd de xeito real e efectivo o poder de direccion e
organizacion sobre o seu persoal, asumindo a facultade de impartir ordes e
instrucions, a potestade disciplinaria, a organizacion das quendas e horarios, a
concesion de permisos e licenzas e a substitucibn nos supostos de ausencia. En
ninglin caso o persoal municipal podera impartir instruciéns directas ao persoal da
entidade, nin asumir funciéns de direccion, control ou supervision sobre el.

Para tal efecto, a entidade beneficiaria designard unha persoa coordinadora
responsable da execucién das actividades, e que actuara como Unica interlocutora co
Concello de Santiago de Compostela. As comunicaciéns, incidencias e requirimentos
que o Concello deba realizar canalizaranse exclusivamente a través dela.

A subscricion deste convenio non xerara, nin durante a slUa vixencia nin & sua
finalizacion, relacion laboral, funcionarial, estatutaria nin de calquera outra natureza
entre o persoal da entidade beneficiaria e o Concello de Santiago de Compostela, que
en ningun caso asumira obriga algunha respecto de dito persoal, sen que resulte de
aplicacion o disposto no artigo 44 do texto refundido da Lei do Estatuto dos
Traballadores, aprobado polo Real decreto lexislativo 2/2015, do 23 de outubro.

SETIMA.- Réxime econémico do convenio.

1. A achega econdmica municipal constitie unha subvencion directa de caracter
nominativo, prevista no Anexo de Subvencidons das Bases de Execuciéon do

Orzamento Xeral do Concello de Santiago de Compostela para o exercicio econémico
2026, de conformidade co artigo 22.2.a) da Lei 38/2003, do 17 de novembro, Xeral de
Subvenciéns, en relacion co artigo 26 da Lei 9/2007, do 13 de xufio, de subvenciéns
de Galicia. O presente convenio constitle o instrumento a través do cal se canaliza a
citada subvencion nominativa, quedando excluido do ambito de aplicacion da Lei
9/2017, do 8 de novembro, de Contratos do Sector Publico, de conformidade co seu
artigo 6.

A subvencidn é compatible con outras subvenciéns, axudas, ingresos ou recursos para
0 mesmo programa, procedentes de calquera Administracion ou entes publicos ou
privados, sempre que non se exceda, en tal caso, o 100% do custo da actividade
subvencionada. En todo caso, o Concello quedara supeditado a existencia de crédito
adecuado e suficiente no exercicio econémico correspondente.

Se 0 custo total da actividade fose inferior ao importe do financiamento publico,
procedera ao reintegro do importe que supere o custo total da actividade, de acordo co
art. 32.2 do RLXS.

2. Para a execucion das actuacions previstas no presente convenio, as partes
asumirdn os seguintes compromisos econdémicos:

- A Asociacién Xuvenil e Cultural Itaca asume o compromiso de executar a
totalidade das actividades que integran o programa, facéndose cargo dos gastos
derivados da sUa organizacion, coordinacién e desenvolvemento, e en particular dos
gastos de persoal propio, dos derivados da contratacion de artistas, formadoras e
profesionais, dos materiais funxibles e dos gastos de difusion, asi como de calquera
outro custo non cuberto pola achega municipal ata completar o custo total do
programa, que se cifra en 24.000 euros.

- O Concello de Santiago de Compostela participard na financiacion do programa
mediante unha achega econdmica destinada exclusivamente ao programa de lecer
alternativo para a mocidade.

3. A contia maxima da achega municipal sera de 24.000 €, con cargo a aplicacion
orzamentaria 020 23104 4890003 do orzamento municipal, existindo crédito adecuado
e suficiente para tal fin, segundo consta no documento contable de retencién de
crédito incorporado ao expediente. Dita cantidade constitie o limite maximo da achega
municipal, sen que en ningln caso poida ser incrementada nin superar o custo total da
actividade subvencionada.

OITAVA.- Réxime de pagamento e xustificacion.

1. De conformidade co artigo 34.4 da Lei 38/2003 e o artigo 88.2 do Real decreto
887/2006, do 21 de xullo (RLXS), e a base 3322 das BEO 2026, acérdase o
pagamento anticipado da subvencién dado que a entidade beneficiaria ten a
condicion de entidade sen fins lucrativos, e as entregas de fondos constitien

financiamento necesario para levar a cabo as actuacions inherentes & subvencion. O
importe anticipado ascende & cantidade de 24.000 €.

A entidade beneficiaria carece de recursos financeiros propios suficientes para
adiantar o custo integro das actividades, cuxa execucion require a contratacion previa
de profesionais, espazos e materiais con anterioridade a posibilidade de presentar a
xustificacion, polo que a entrega de fondos con caracter previo constitie
financiamento necesario e indispensable para poder levar a cabo as actuaciéns
inherentes 4 subvencién, nos termos do artigo 34.4, paragrafo terceiro, da Lei
38/2003.

Exonérase a entidade beneficiaria da constitucion de garantias, de conformidade co
disposto no artigo 42.2 do Real decreto 887/2006, do 21 de xullo, polo que se aproba o
Regulamento da Lei 38/2003, do 17 de novembro, xeral de subvencions, en atencion &
sta condicion de entidade sen fins lucrativos que desenvolve un programa de accion
social dirixido & mocidade.

2. A xustificacion do cumprimento das finalidades que motivan a sinatura do convenio
farase achegando, como prazo maximo dun mes dende o fin da execuciéon do
convenio, a seguinte documentacién, conforme aos modelos normalizados (Anexos)
dispoiiibles na sede electronica municipal:

- Memoria descritiva das accidns realizadas (ANEXO 1), xustificativa do
cumprimento das obrigas contraidas, con indicacion das actividades realizadas,
persoas participantes, duracion, contidos e resultados obtidos. Achegarase reportaxe
fotografica ou audiovisual e mostra dos materiais de difusion empregados.

- Declaracion responsable (ANEXO Il) asinada polo/a titular ou representante legal,
de ter cumprido o obxecto do convenio e de estar ao corrente nas obrigas tributarias e
coa Seguridade Social.

- Relacion detallada de subvenciéns solicitadas ou concedidas (ANEXO Ill) para
a mesma finalidade.

- Relacién clasificada de gastos e investimentos (ANEXO 1V): identificacién do/a
acredor/a, documento, importe, data de emision e data de pagamento.

- Facturas orixinais ou documentos equivalentes e xustificantes bancarios
acreditativos do pagamento efectivo.

- Certificados de estar ao corrente nas obrigas tributarias (AEAT, ATRIGA e
Tesouraria do Concello) e coa Seguridade Social.

- Acreditacion documental da publicidade realizada conforme a clausula décimo
primeira.

3. Teran a consideracion de gastos subvencionables, de conformidade co artigo 31
da Lei 38/2003 e o artigo 29 da Lei 9/2007, aqueles que de xeito indubidable
respondan & natureza da actividade subvencionada, resulten estritamente necesarios
e se realicen dentro do periodo de execucion establecido na clausula DECIMO
SEXTA.

En particular, considéranse subvencionables:

a) Os gastos derivados da contratacion de persoal técnico, educativo e de
coordinacién adscrito ao programa.

b) Os honorarios de artistas, formadoras, monitoras e profesionais que intervefian
nas actividades.

¢) O alugamento de espazos e equipamentos.

d) O material funxible, didactico e de papeleria e reprografia preciso para o
desenvolvemento das actividades.

e) Os materiais ludicos e recursos pedagodxicos empregados nas actividades.

f) Os gastos de seguros vinculados as actividades, en concreto as primas dos
seguros de accidentes e de responsabilidade civil esixidos na clausula quinta,
na parte imputable ao periodo e &s actividades obxecto do convenio.

g) Os gastos de difusion e publicidade do programa, incluida a elaboracién de
materiais informativos.

h) Os gastos derivados da elaboracién de informes de auditoria, cando fosen
esixidos.

Non teran a consideracién de gastos subvencionables:

a) Os xuros debedores de contas bancarias.
b) Os gastos financeiros, licenzas e tributos.
c) Os xuros, as recargas e as sancions administrativas e penais.
d) Os gastos de procedementos xudiciais.
e) Os impostos indirectos, cando sexan susceptibles de recuperacién ou
compensacion.
f) Os impostos persoais sobre a renda.
g) Os gastos de investimento e a adquisicion de bens inventariables.
h) Os gastos que se orixinen como consecuencia da simple participacion dos
membros da entidade nos érganos de gobernos e direccion.
i) Os gastos de representacion e atencions protocolarias.
J) As gratificacions que, no seu caso, perciban o0s voluntarios sociais da
institucion.
k) Os gastos correntes de funcionamento ordinario da entidade non vinculados
directamente & execucion do programa.
4. A xustificacion do pagamento das facturas farase mediante xustificantes bancarios
(xustificante de transferencia bancaria, certificacion bancaria, etc.). No caso de
pagamentos en efectivo, o importe maximo admitido por factura establécese en 600 €
(Lei 7/2012, de 29 de outubro). Non se admitird o fraccionamento de gastos para eludir
este limite.

5. Non podera realizarse o pagamento da subvencion en tanto o beneficiario non estea
ao corrente no cumprimento das obrigas tributarias e coa Seguridade Social.

6. No caso de que a xustificacion fose incorrecta e/ou incompleta, requirirase a
entidade para que corrixa 0s erros ou defectos observados no prazo de dez dias,
advertindolle que, de non facelo, se procedera, logo de resolucién, & revogacion da
subvenciéon na parte que corresponda e, de ser o caso, ao reintegro da contia
correspondente e a exixencia dos xuros de demora.

NOVENA.- Forma de presentacion da documentacion xustificativa.

A entidade beneficiaria aterase as especificacions do presente convenio para a
elaboracion e presentacion dos soportes documentais xustificativos, empregando
obrigatoriamente os ANEXOS habilitados ao efecto, dispofiibles na sede electrénica
municipal. Estes formularios non conteran ningunha epigrafe manuscrita, agas a/s
sinatura/s, e presentaranse no seu formato orixinal e sen emendas nin riscadas.

Serd necesario asi mesmo que a entidade achegue ademais via correo electrénico a
documentacion aportada no Rexistro, en formato de texto editable (.doc ou .docx), coa
data limite establecida para a presentacién no Rexistro Xeral do Concello, isto é, un
mes dende o fin da execucibn do convenio ao enderezo
dptoxuventude @santiagodecompostela.gal.

DECIMA.- Modificacion e resolucion.

1. O convenio podera ser modificado exclusivamente por acordo unanime das partes
mediante a formalizacion da correspondente addenda, seguindo a mesma tramitacion
prevista para a sta aprobacion.

2. Son causas de resolucibn do presente convenio, procedendo se é o0 caso 0
reintegro total ou parcial da axuda percibida e os xuros de demora desde o0 momento
do pagamento:

- Incumprimento de calquera das clausulas establecidas no presente convenio.

- A aplicacion total ou parcial dos fondos outorgados para fins distintos dos que
motivaron a sta concesion.

- A falta de xustificacion do emprego das cantidades recibidas.

- Os demais supostos previstos nos artigos 36 e 37 da Lei 38/2003, en relacién cos
artigos 32 e seguintes da Lei 9/2007, do 13 de xufio, de subvencions de Galicia.

DECIMO PRIMEIRA.- Publicidade e eficacia.

A entidade beneficiaria deberd dar a adecuada publicidade do caracter publico do
financiamento en todas as actuacions que deriven da execucion do proxecto, en
cumprimento do artigo 18.4 da Lei 38/2003, do 17 de novembro, xeral de subvenciéns;
do artigo 31 do Real Decreto 887/2006, do 21 de xullo; do artigo 15.3 da Lei 9/2007,
do 13 de xufio, de subvencions de Galicia; e do artigo 20 do Decreto 11/2009, do 8 de
xaneiro, polo que se aproba o Regulamento da Lei 9/2007.

En concreto, deberan facer constar, na sta publicidade ou na informacién que xeren
en relacion co proxecto ou actividade subvencionada, o financiamento do programa ou
actividade con fondos do Excmo. Concello de Santiago a través da Concellaria de
Mocidade. Para isto, no lugar onde se realicen as actuaciéns debera figurar de forma
visible un cartel informativo con a imaxe corporativa do Concello de Santiago. Debera
realizarse reportaxe fotografica ou audiovisual que reflicta o desenvolvemento das
actividades e os carteis empregados, para os efectos da xustificacion deste requisito.

Asi mesmo, de conformidade co artigo 20 da Lei 38/2003, do 17 de novembro, Xeral
de Subvencidns, na redaccién dada pola Lei 15/2014, de 16 de setembro, a concesion
desta subvencién serd comunicada & Base de Datos Nacional de Subvenciéns
(BDNS), con publicacién do correspondente extracto no Boletin Oficial da Provincia de
A Corufia, con caracter previo ou simultaneo & sinatura do presente convenio. O
numero de BDNS asignado incorporarase ao expediente.

lgualmente, o presente convenio serd inscrito no Rexistro de Convenios que
corresponda de conformidade co artigo 48.8 da Lei 40/2015, do 1 de outubro, de
Réxime Xuridico do Sector Publico, e publicado no Portal de Transparencia municipal,
conforme a Lei 19/2013 e & Lei 1/2016 de transparencia de Galicia.

DECIMO SEGUNDA.- Proteccion e tratamento de datos persoais.

1. ASOCIACION XUVENIL E CULTURAL ITACA é a responsable Unica e directa dos
tratamentos de datos de caracter persoal aos que puidera dar lugar a execucion deste
convenio e esta obrigada ao cumprimento do Regulamento (UE) 2016/679, do 27 de
abril de 2016, asi como da Lei Organica 3/2018, do 5 de decembro, de proteccién de
datos persoais e garantia de dereitos dixitais.

2. Darase cumprimento as obrigas previstas pola Lei 19/2013, do 9 de decembro, de
transparencia, acceso a informacién publica e bo goberno, e demais normativa de
aplicacion, en particular 4s obrigas de publicidade activa.

DECIMO TERCEIRA.- Seguimento, control e interpretacién do convenio.

Para a interpretacion de cantas dubidas xurdan na aplicacion do convenio créase unha
comision mixta, que estard integrada polas persoas que sexan designadas para o
efecto por parte das duas institucions (persoal técnico da Concellaria de Mocidade e
da Entidade).

Esta comision velard polo cumprimento dos obxectivos fixados. O Concello de
Santiago de Compostela resérvase o dereito de orientar tecnicamente o proxecto de
actividades e de comprobar a sta execuciéon cando o considere conveniente, asi como
de divulgar e de dar a cofiecer publicamente as actividades subvencionadas.

A comision mixta reunirase en calquera momento a instancia de calquera das partes,
cunha antelacion minima de dez dias habiles. Os acordos adoptaranse por consenso.

Sen prexuizo das funciébns da comision mixta, o Concello podera en calquera
momento solicitar informacion sobre o estado de execucién do programa e realizar
visitas de comprobaciéon. A entidade beneficiaria queda obrigada a facilitar canta
informacion lle sexa requirida polo servizo xestor, pola Intervencion Xeral e polos
organos competentes para o control financeiro (art. 14.1.c) LXS).

DECIMO CUARTA.- Incumprimento, reintegros e sancions.

1. O incumprimento das obrigas contidas neste convenio ou nas Bases de Execucion
Orzamentaria do Concello de Santiago para o ano 2026, asi como das condicions que
se establezan na resolucidon de concesién, dara lugar a obriga de devolver total ou
parcialmente as subvencions percibidas, asi como o0s xuros de demora
correspondentes. Tramitarase 0 oportuno procedemento de reintegro, axustado ao
previsto no titulo 1l da Lei 9/2007 e na sGa normativa de desenvolvemento.

2. As entidades beneficiarias seralles de aplicaciéon o réxime de infraccions e sancions
previsto no titulo IV da Lei 9/2007, do 13 de xufio, de subvenciéns de Galicia, e na sta
normativa de desenvolvemento.

DECIMO QUINTA.- Responsabilidade.

A organizacibn e materializacion das accions obxecto desta subvencion sera
responsabilidade exclusiva da entidade beneficiaria. A actuacion do Concello de
Santiago quedara limitada ao seu outorgamento e a garantir o cumprimento da
normativa en materia de axudas publicas.

DECIMO SEXTA.- Vixencia do convenio.

Con relacion a duracién do presente convenio, este entrard en vigor na data da sta
sinatura, se ben a sua vixencia, para os efectos de dar cumprimento aos obxectivos
nel establecidos, enténdese producida dende o 1 de xaneiro ata 0 31 de decembro
de 2026.

E, en proba de conformidade, ambas as duas partes asinan este convenio na data da
sinatura electrénica.

Maria Rozas Pérez Clara Fraguas Rivela

Concelleira de Dereitos e Servizos Sociais, Representante legal de Asociacion Xuvenil e
Promocién Econdmica e Xuventude Cultural Itaca

Concello de Santiago de Compostela

CLARA ORTEGA FERNANDEZ
05/08/2026

Direccion de Area de Politicas
Sociocomunitarias A12.POLITICAS

Concello de Santiago de Compostela sede.santiagodecompostela.gal Paxina 13/13
Praza Obradoiro (do), 1, 15705 Santiago de Compostela.

Tlfno.: (+34) 981 542 300.

Pode verificar a autenticidade deste documento en sede.santiagodecompostela.gal - Cédigo seguro de verificacion:
16337541030623213503


tel:+34981542300

		2026-08-05T13:56:52+0200
	Firma
	CRIPTOLIB


	



